
Un dos aspectos importantes que implica 
directamente ás familias e ao colexio, no seu 
devenir diario, son os tan polémicos deberes, 
aspecto sobre o que me gustaría aportar o meu 
parecer ao respecto que, por outra banda, non 
deixa de ser máis cunha meditada e discutible 
reflexión persoal baseada na miña experiencia. 
Parto da base de que teño claro que os deberes 
son necesarios para afianzar as materias que se 
explican en clase tendo sempre presente que 
deben ser proporcionados ás idades e necesidades 
do alumnado, sendo precisa, polo tanto, unha 
axeitada coordinación dos equipos docentes e, por 
suposto, aplicar o sentido común. 
Considero que os deberes axudan a crear hábitos 
de traballo e estimulan a aprendizaxe, pero tamén 
deben permitir que o alumno dispoña de tempo 
libre para descansar e para realizar actividades 
familiares, culturais, deportivas…  
Non podemos esquecer que os nenos deben 
facerse cargo das súas responsabilidades dado que 
isto os axudará a que cada vez se sintan máis 
autónomos e con máis confianza en si mesmos. Por 
iso, cando me preguntan se os pais deben facer os 
deberes cos seus fillos, a resposta e non. O 
verdadeiro sentido destas tarefas é que non haxa 
intervención dos país para que se convirtan nunha 
retroalimentación entre o alumno e o mestre. 
Sabemos que a intención dos pais é boa, pero o 
resultado non o é. O mestre sabe que as tarefas 
están adaptadas aos coñecementos da aula e non 
terían por que ter dificultade xa que supoñen unha 
extensión do contido da clase, que é preciso 
reforzar. 
É importante que o rol dos pais sexa de axuda, 
sentarse co neno antes de que empece a facer os 
deberes para planificalos con el. Pero ahí é onde 
deben pasar a un segundo plano. Non se trata de 
facer os deberes con eles senón que eles fagan os 
deberes sos e os pais estén como soporte e axuda 
para cando sexa preciso. É convinte que se poda 
dar axuda pero non resposta, que os ensinemos a 
pensar, a organizarse, a ser responsables e a 
adquirir os coñecementos que se planifican na 
escola para cada idade. 
Debemos deixar que os alumnos se responsabilicen 
do seu traballo. Isto non significa falta de interese 
xa que podemos axudalos de moitas formas, por 
exemplo: preguntándolles sobre os exercicios que 
están a facer, decíndolles que lean en voz alta 
sobre o que están a aprender, preguntándolles a 
lección unha vez que a estudaron… 
 

 
 
 
 

 
 
Nunca deberíamos de axudarlles a facer os deberes 
dun xeito directo pero sí poderíamos solventar 
calquera dúbida. Os deberes deben facelos pola 
súa conta e se teñen erros deberá ser o mestre 
quen os solvente porque de non ser así estaríamos 
dando unha idea falseada das capacidades dos 
nosos fillos, confundir ao mestre e solapar certos 
aspectos que o mestre debe coñecer para poder 
axudalos. 
Os deberes como reforzo ou terminación de 
tarefas non rematadas na aula, son precisos para 
que todo o grupo siga o ritmo marcado, aspecto no 
que a vosa axuda, desde ese segundo plano, é 
esencial para nós. 
Un dos ingredientes fundamentais para acadar o 
éxito no colexio é unha relación positiva entre pais 
e fillos e unha relación cordial e afable entre os 
pais e os mestres.  
O colexio é unha parte importante para os nenos e 
estes deben observar que existe unha verdadeira 
empatía entre as súas familias e os seus docentes. 
Aínda que existan puntos de discrepancia, nunca 
ante os nosos fillos deberíamos de cuestionar a 
labor de ningún docente como ningún docente 
cuestiona a labor dunha familia; porque nestas 
idades, tanto os país como os mestres, son piares 
básicos no crecemento afectivo dos nenos e, como 
tales, deben transmitirlles confianza en lugar de 
inseguridades e recelos.  
O mesmo que a base dunha boa alimentación 
require dunha dieta variada e equilibrada, a base 
dunha boa formación require de docentes 
variopintos e diferentes pero todos esenciais para 
acadar un bo crecemento académico e persoal do 
alumnado, pois esa diversidade é o que van a 
atopar ao longo da súas vidas. 
Recordemos que estamos todos no mesmo barco e 
temos unha misión común: a formación integral 
dos nenos, na que o tándem familia/escola somos 
elementos imprescindibles. 
A clave radica en que aunemos esforzos e tiremos 
todos da corda na mesma dirección. 
      
 

O director 

Rafael Rodríguez Martín 

AS NOSAS FESTAS 
Festa do Outono 

O día 1 de novembro celebramos a Festa do Outono, na que festexamos conxuntamente o 

Magosto e o Halloween. Nos vos perdades a cara de medo que teñen os cativos do terrorífico 

Celso Emilio Ferreiro.  

O Nadal 
Este Festival de Nadal foi moi especial. Pasámolo xenial. Houbo música, contos, teatro e algún 

que outro bailongo. Os nenos da Silva nunca o esquecerán! 

Día da Paz 
O 30 de novembro conmemoramos o Día da Paz e a Non Violencia. A verdade é que fixemos 

entre todos un mural moi bonito coa frase “A Paz está nas nosas mans”. E que mellor que 

poñer as nosas mans pintadas na parede con mensaxes de paz! A continuación tiveron lugar os 

xa clásicos xogos cooperativos por equipos. 

Día da Amizade 

O Entroido 
O 15 de febreiro tivemos unha degustación de postres típicos de entroido doados polas 

familias. O día 17 celebramos o desfile de disfraces, que este ano tratou de “AS SETE 

MARAVILLAS DO MUNDO MODERNO”. 

Día das Letras Galegas 
O 12 de maio celebramos o Festival das Letras Galegas. Este ano, homenaxeouse ao escritor 

Carlos Casares. 

Colaboracións 

Educación Infantil 3 anos 

Educación Infantil  4 e 5 anos 

Primeiro de Primaria 

 
 

 

 

 

 

 

 

PINTAMOS COMA ANDY WARHOL 

Sabedes quen é Andy Warhol?  Foi un artista 

plástico estadounidense.Dedicouse á impresión, ao 

cine, á fotografía e á pintura.                                      

 

Foi o creador do POP ART.        

Unha das súas frases máis coñecidas foi: “ no 

futuro todo o mundo será famoso durante 15 

minutos” 

 

Neste traballo, somos nós os 

famosos, aínda que só  sexa, 

como di Warhol, durante 15 

minutos. Para iso, pintámonos a 

nós mesmos imitando un dos 

seus  cadros máis famosos, no 

que inmortalizou á famosa actriz 

Marilyn Monroe. 

                        

             Iredes vendo tamén, 

algunhas obras máis deste 

artista. 

Segundo de Primaria 

Terceiro de Primaria 

Cuarto de Primaria 
Este ano, os nenos de 4º de Primaria aprendemos moitas cousas sobre a India. Algo que nos 

chamou a atención foi a cantidade de contos, mitos e lendas antigas que ten a cultura hindú. 

Ademáis, sempre intentan ensinarnos algo. A ver que vos parece esta! 

Quinto de Primaria 
AS 8 DIFERENZAS 

Entre estas dúas fotos dos personaxes de As laranxas máis laranxas de todas as laranxas 

(Carlos Casares) pódense atopar 8 diferenzas. Xa viches algunha? 

ENCRUCILLADO 

LABIRINTO 

 
 

Axuda aos nenos e nenas de 5º a atopar o camiño para chegar ao Tesouro de Petra! 

PETRA 

Sexto de Primaria 

Actividades Culturais 
Acorde de ilusión 

“Espectáculo de maxia e música” 

Historia de música “Gallaeciños” 
O 22 de novembro, o alumnado de Primaria asistíu a un espectáculo musical para conmemorar 

o “DÍA DA MÚSICA. Moito aprendemos sobre o Jazz, e a Gallaecia Big Band foi 

IMPRESIONANTE!!! 

Asociaciación Aloumiños 
“Actividades con animais” 

As asociacións Aloumiños e Cadelar amosáronnos o 25 de Xaneiro como é posible facer 

terapia con animáis. Nesta ocasión, coñecemos unha cadeliña moi chula e boíña chamada Nuba.   

Visita a Sogama 
O 27 de Xaneiro visitamos o Complexo Medioambiental SOGAMA. Aínda que non é a primeira 

vez que imos, nunca deixan de sorprendernos con cousas novas. 

Concerto e Aquarium 
O 13 de febreiro fomos de visita a Coruña. Visitámolo Teatro Colón e vimos a “Frauta Máxica” 

de Mozart. Que chulada de ópera! Logo achegámonos ata o Aquarium e quedamos abraiados 

coa cantidade de peixes que había. Algún saíu de alí con medo logo de ver o tiburón. 

Visita ao Cifp de Someso 
O 3 de Marzo o alumnado de 5º e 6º visitou o Centro Integrado de Formación Profesional de 

Someso. Aprendemos moito e ao rematar a visita, regaláronnos unhas mochilas moi chulas.   
 
 
 
 

Encontro con María Canosa 
O 18 de maio fomos ao Auditorio de Cerceda para participar nun encontro coa escritora galega 

María Canosa. O certo é que era moi simpática. O mellor foi o paraugas que lle regalamos. 

Excursión a Muíño de Pedrouso 
O 13 de xuño todo o colexio fomos de excursión a Área Natural Muiño de Pedrouso, en Narón. 

Fixemos marmelada de kiwi, pulseiras…  

Actividades de Biblioteca 

Concurso de Narracións breves 
Este ano organizamos o noso primeiro Concurso de Narracións Breves en língua galega. Pero 

non era un concurso calquera, pois había que escribir un conto con alguén da túa familia: 

mamá, papá, irmáns, avós… o can non valía. Noraboa aos gañadores! 

Infantil 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

O DRAGÓN E A RAÍÑA 

 

Nun día de verán, a raíña Sofía, saíu do castelo, para xogar ó escondite, cos 

seus amigos. 

Vivían nunha illa, na que había moitos recunchos para agocharse... e 

comezaron o xogo. 

Atoparon unha cova para esconderse. Estaba moi escura, no fondo oíron un 

ruído, amodo acercáronse e viron un dragón que choraba, non se podía mover, 

porque tiña unha cadea no nocello. 

O dragón díxolles: 

- Non vos fago dano, só quero que me axudedes! Unha bruxa malvada, 
encadeume a pedra, coa súa variña máxica. 
 

Sofía e os seus amigos, buscaron pola cova. Había libros, vasoiras, espellos... 

mais non aparecía a chave. 

Un deles sentouse nunha pedra, e atopou a chave debaixo dela. 

Foron todos correndo e abriron o cadeado. Por fin o dragón estaba libre. 

Agradecido cos nenos, díxolles que se o necesitaban para algo, que o 

chamasen, que sempre lles axudaría... e para comezar levaríaos a dar unha 

volta polo ceo, xa que necesitaba estirar as súas patas e as ás.                                                                                                                            
 

Miguel Pallas (3 anos) 

Dolores Rama (nai) 

 



 

 

59 

1º e 2º de Primaria 
 
 

TRASNADAS DO TRASNO 

Naquela illa perdida no medio dos sete mares vivía o xigante máis feo e noxento 

que te podes imaxinar. 

Alí construíra un Castelo coas pedras que atopou polas praias da illa. O Castelo 

era tan fermoso e perfecto que semellaba ser sacado dun conto de raíñas. 

Na outra punta da illa vivía o trasno da cova, ao que lle entrara a teima de 

cambiar de fogar porque a súa cove era moi fría; tiña envexa de vivir no castelo do 

xigante. 

Quería argallar un plan para botar fóra do Castelo a aquel xigante, ero non sabía 

cómo facelo. 

Pensou que lendo moitos libros atoparía a solución…e así foi: “Nos castelos dos 

xigantes non hai espellos”, dicía así a última folla do cuarto libro que lera. 

 E o trasno  púxose mans á obra: mentres que o xigante durmía un sono despois 

de xantar, quitoulle a chave que levaba colgad do pescozo. Abriu a porta do castelo e 

colgou un espello xusto na pared da entrada principal. 

Cando o xigante despertou do sono, entrou no castelo e viu semellante animal tan 

feo e noxento naquel espello, que se botou a correr polo mundo adiante ata os días de 

hoxe. 

Dende aquel día o trasno sempre tivo un libro á man para poder ler e atopar as 

solucións aos problemas que lle poidan xurdir. 

 

 

 

 

 

 

 

 

 

Helena Pena (1º de Primaria) 

Belén Fraga (nai) 

3º e 4º de Primaria 

5º e 6º de Primaria 
 

 

 

 
 
 
 

 

 

 

 

 

 

 

 

 

 

 

 

 

Claudia Castro (6º Primaria) 

David Castro (pai) 

Viaxe a Barcelona e Salou 
Do 5 ao 9 de Xuño, os nenos de 4º, 5º e 6º fomos de excursión a Barcelona e a Salou. Mira 

que vimos cousas! Vimos a Sagrada Familia de Gaudí, pasamos polo Camp Nou, Port Aventura, 

Tarragona… Iso si que foron unhas vacacións! 

Actividades Deportivas 
Xoves Olímpicos 

Unha vez máis repetimos a experiencia dos Xoves Olímpicos (enmarcados dentro do Plan 

Proxecta), xa que ademáis de divertidos, consideramos que é unha actividade da que podemos 

sacar moitísimos beneficios. Lembrade que tedes máis fotos e videos no blog que crearon os 

alumnos de 6º curso. (http://juevesolimpicos.blogspot.com.es/) 

Durante todos os xoves do curso e de 1º a 6º, realizamos uns xogos por equipos de tal xeito 

que cada equipo contiña, aló menos, un rapaz/a de cada curso máis un mestre/a ou conserxe. 

O sistema de competición foi de LIGA (todos contra todos). 

Aínda que fixemos unha competición por trimestre, a continuación, deixámosvos o 

resultado do 2º Trimestre, coma exemplo: 
  

 

 

 

 

 

 

 

 

 

 

 

 

 

 

 

 

http://juevesolimpicos.blogspot.com.es/

Torneo de Bádminton por parellas 

 

 

 

 

 

 

 
 
 

Liga de Xadrez 2017 
Este curso fixemos de novo a liga de Xadrez no 1º e 2º Trimestres. Os mestres Francisco e 

Pepe volveron ser os expertos que nesta actividade dirixiron aos nosos grandes axedrecistas. 

Solucións dos Pasatempos 
2º  DE PRIMARIA 

 
Solución xeroglíficos: 

Nome de nena: Cristiana – (menos) a primeira  A = Cristina 

Nome de nena: Diana – (menos) DI = ANA 

Nome de neno: Marco + S = Marcos 

Nome de neno: Anxo 

Nome de neno: MAR+IO = Mario 

Nome de nena: B+ LENTO – (menos) TO = Belén 

Nome de nena. TA + MAR + A = Tamara 

 

5º  DE PRIMARIA 
 

ENCRUCILLADO 

HORIZONTAL: 2. Anfiteatro / 4. Corcovado / 5. Machu Picchu / 6. Kukulcán / 7. Xordania 

VERTICAL: 1. Gran Muralla Chinesa / 3. Agra 

 
 
LABIRINTO 
 
 
 
 
 
 
 
 
 
 
 
 
AS 8 DIFERENZAS 

Ata o vindeiro ano 

